
Shvetakritam Vishnu Stotram

શ્વેતકૃતં વિષ્ણુસ્તોત્રમ્

Document Information

Text title : Shvetakritam Vishnu Stotram

File name : shvetakRRitaMviShNustotram.itx

Category : vishhnu, vishnu, brahmapurANa, stotra

Location : doc_vishhnu

Proofread by : PSA Easwaran

Description/comments : brahmapurANa | adhyAya 59/34-72||

Latest update : September 28, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 28, 2024

sanskritdocuments.org



Shvetakritam Vishnu Stotram

શ્વેતકૃતં વિષ્ણુસ્તોત્રમ્

શ્વેત ઉવાચ ।
ૐ નમો વાસુદેવાય નમઃ સઙ્કર્ષણાય ચ ।
પ્રદ્યુમ્નાયાનિરુદ્ધાય નમો નારાયણાય ચ॥ ૩૪॥
નમોઽસ્તુ બહુરૂપાય વિશ્વરૂપાય વેધસે ।
નિર્ગુણાયાપ્રતર્ક્યાય શુચયે શુક્લકર્મણે॥ ૩૫॥
ૐ નમઃ પદ્મનાભાય પદ્મગર્ભોદ્ભવાય ચ ।
નમોઽસ્તુ પદ્મવર્ણાય પદ્મહસ્તાય તે નમઃ॥ ૩૬॥
ૐ નમઃ પુષ્કરાક્ષાય સહસ્રાક્ષાય મીઢુષે ।
નમઃ સહસ્રપાદાય સહસ્રભુજ મન્યવે॥ ૩૭॥
ૐ નમોઽસ્તુ વરાહાય વરદાય સુમેધસે ।
વરિષ્ઠાય વરેણ્યાય શરણ્યાયાચ્યુતાય ચ॥ ૩૮॥
ૐ નમો બાલરૂપાય બાલપદ્મપ્રભાય ચ ।
બાલાર્કસોમનેત્રાય મુઞ્જકેશાય ધીમતે॥ ૩૯॥
કેશવાય નમો નિત્યં નમો નારાયણાય ચ ।
માધવાય વરિષ્ઠાય ગોવિન્દાય નમો નમઃ॥ ૪૦॥
ૐ નમો વિષ્ણવે નિત્યં દેવાય વસુરેતસે ।
મધુસૂદનાય નમઃ શુદ્ધાયાંશુધરાય ચ॥ ૪૧॥
નમોઽનન્તાય સૂક્ષ્માય નમઃ શ્રીવત્સધારિણે ।
ત્રિવિક્રમાય ચ નમો દિવ્યપીતામ્બરાય ચ॥ ૪૨॥
સૃષ્ટિકર્ત્રે નમસ્તુભ્યં ગોપ્ત્રે ધાત્રે નમો નમઃ ।
નમોઽસ્તુ ગુણભૂતાય નિર્ગુણાય નમો નમઃ॥ ૪૩॥
નમો વામનરૂપાય નમો વામનકર્મણે ।

નમો વામનનેત્રાય નમો વામનવાહિને॥ ૪૪॥
નમો રમ્યાય પૂજ્યાય નમોઽસ્ત્વવ્યક્તરૂપિણે ।
અપ્રતર્ક્યાય શુદ્ધાય નમો ભયહરાય ચ॥ ૪૫॥
સંસારાર્ણવપોતાય પ્રશાન્તાય સ્વરૂપિણે ।
શિવાય સૌમ્યરૂપાય રુદ્રાયોત્તારણાય ચ॥ ૪૬॥
ભવભઙ્ગકૃતે  ચૈવ ભવભોગપ્રદાય ચ ।
ભવસઙ્ઘાતરૂપાય  ભવસૃષ્ટિકૃતે નમઃ॥ ૪૭॥
ૐ નમો દિવ્યરૂપાય સોમાગ્નિશ્વસિતાય ચ ।
સોમસૂર્યાંશુકેશાય ગોબ્રાહ્મણહિતાય ચ॥ ૪૮॥
ૐ નમો ઋક્સ્વરૂપાય પદક્રમસ્વરૂપિણે ।
ઋક્સ્તુતાય નમસ્તુભ્યં નમો ઋક્સાધનાય ચ॥ ૪૯॥
ૐ નમો યજુષાં  ધાત્રે યજૂરૂપધરાય  ચ ।
યજુર્યાજ્યાય  જુષ્ટાય  યજુષાં  પતયે નમઃ॥ ૫૦॥
ૐ નમઃ શ્રીપતે દેવ શ્રીધરાય વરાય ચ ।
શ્રિયઃ કાન્તાય દાન્તાય યોગિચિન્ત્યાય યોગિને॥ ૫૧॥
ૐ નમઃ સામરૂપાય સામધ્વનિવરાય ચ ।
ૐ નમઃ સામસૌમ્યાય સામયોગવિદે નમઃ॥ ૫૨॥
સામ્ને ચ સામગીતાય ૐ નમઃ સામધારિણે ।
સામયજ્ઞવિદે ચૈવ નમઃ સામકરાય ચ॥ ૫૩॥
નમસ્ત્વથર્વશિરસે નમોઽથર્વસ્વરૂપિણે ।
નમોઽસ્ત્વથર્વપાદાય નમોઽથર્વકરાય ચ॥ ૫૪॥
ૐ નમો વજ્રશીર્ષાય મધુકૈટભઘાતિને ।
મહોદધિજલસ્થાય વેદાહરણકારિણે॥ ૫૫॥
નમો દીપ્તસ્વરૂપાય હૃષીકેશાય વૈ નમઃ ।
નમો ભગવતે તુભ્યં વાસુદેવાય તે નમઃ॥ ૫૬॥
નારાયણ નમસ્તુભ્યં નમો લોકહિતાય ચ ।
ૐ નમો મોહનાશાય ભવભઙ્ગકરાય  ચ॥ ૫૭॥

ગતિપ્રદાય ચ નમો નમો બન્ધહરાય ચ ।
ત્રૈલોક્યતેજસાં કર્ત્રે નમસ્તેજઃસ્વરૂપિણે॥ ૫૮॥
યોગીશ્વરાય શુદ્ધાય રામાયોત્તરણાય ચ ।
સુખાય સુખનેત્રાય નમઃ સુકૃતધારિણે॥ ૫૯॥
વાસુદેવાય વન્દ્યાય વામદેવાય વૈ નમઃ ।
દેહિનાં દેહકર્ત્રે ચ ભેદભઙ્ગકરાય  ચ॥ ૬૦॥
દેવૈર્વાન્દિતદેહાય નમસ્તે દિવ્યમૌલિને ।
નમો વાસનિવાસાય વાસવ્યવહરાય ચ॥ ૬૧॥
ૐ નમો વસુકર્ત્રે ચ વસુવાસપ્રદાય ચ ।
નમો યજ્ઞસ્વરૂપાય યજ્ઞેશાય ચ યોગિને॥ ૬૨॥
યતિયોગકરેશાય નમો યજ્ઞાઙ્ગધારિણે  ।
સઙ્કર્ષણાય ચ નમઃ પ્રલમ્બમથનાય ચ॥ ૬૩॥
મેઘઘોષસ્વનોત્તીર્ણવેગલાઙ્ગલધારિણે  ।
નમોઽસ્તુ જ્ઞાનિનાં જ્ઞાન નારાયણપરાયણ॥ ૬૪॥
ન મેઽસ્તિ ત્વામૃતે બન્ધુર્નરકોત્તારણે પ્રભો ।
અતસ્ત્વાં સર્વભાવેન પ્રણતો નતવત્સલ॥ ૬૫॥
મલં યત્કાયજં વાઽપિ માનસં ચૈવ કેશવ ।
ન તસ્યાન્યોઽસ્તિ દેવેશ ક્ષાલકસ્ત્વામૃતેઽચ્યુત॥ ૬૬॥
સંસર્ગાણિ સમસ્તાનિ વિહાય ત્વામુપસ્થિતઃ ।
સઙ્ગો  મેઽસ્તુ ત્વયા સાર્ધમાત્મલાભાય કેશવ॥ ૬૭॥
કષ્ટમાપત્સુદુષ્પારં સંસારં વેદ્મિ કેશવ ।
તાપત્રયપરિક્લિષ્ટસ્તેન ત્વાં શરણં ગતઃ॥ ૬૮॥
એષણાભિર્જગત્સર્વં મોહિતં માયયા તવ ।
આકર્ષિતં   ચ લોભાદ્યૈરતસ્ત્વામહમાશ્રિતઃ॥ ૬૯॥
નાસ્તિ કિઞ્ચિત્સુખં વિષ્ણો સંસારસ્થસ્ય દેહિનઃ ।
યથા યથા હિ યજ્ઞેશ ત્વયિ ચેતઃ પ્રવર્તતે॥ ૭૦॥
તથા ફલવિહીનં તુ સુખમાત્યન્તિકં લભેત્ ।
નષ્ટો વિવેકશૂન્યોઽસ્મિ દૃશ્યતે જગદાતુરમ્॥ ૭૧॥

ગોવિન્દ ત્રાહિ સંસારાન્મામુદ્ધર્તું ત્વમર્હસિ ।
મગ્નસ્ય મોહસલિલે નિરુત્તારે ભવાર્ણવે ।
ઉદ્ધર્તા પુણ્ડરીકાક્ષ ત્વામૃતેઽન્યો ન વિદ્યતે॥ ૭૨॥
ઇતિ બ્રહ્મપુરાણે એકોનષષ્ટિતમાધ્યાયાન્તર્ગતં

શ્વેતકૃતં વિષ્ણુસ્તોત્રં સમાપ્તમ્ ।
બ્રહ્મપુરાણ । અધ્યાય ૫૯/૩૪-૭૨॥

